
ԵԼՀ ֆակուլտետի գիտխորհրդի՝ 

                              27.10.2022 թ․կայացած նիստի թիվ 2 արձանագրություն 

Օրակարգ 

1. Ամբիոնների վարիչների դասալսումների արդյունքների ամփոփում: 

2. 2021-2022 ուս.տարվա 2-րդ կիսամյակի սոց. հարցման արդյունքների ամփոփում:  

3. Ուսանողների արտադրական պրակտիկայի նախապատրաստական աշխատանքների 

քննարկում: 

4. Ընթացիկ հարցեր։ 

 

Գիտխորհրդի 36  անդամներից նիստին ներկա էին   30-ը։ Գ․Բարսեղյանը ողջունեց 

գործընկերներին և անդրադարձավ օրակարգի առաջին հարցին՝ ԵԼՀ ամբիոնների վարիչների 

դասալսումների արդյունքների ամփոփմանը՝ խոսքը փոխանցելով ամբիոնների վարիչներին։  

Անգլիական բանասիրության ամբիոնի վարիչ բ․գ․դ․,պրոֆեսոր Ս․Գասպարյանը նշեց, որ 

ամբողջովին անհնար էր իրականացնել դասալսման գործընթացը, քանի որ ամբիոնը մեծ է, 

խմբերը շատ են և ֆիզիկապես հնարավոր չէր ամբիոնի բոլոր աշխատակիցների դասերը լսել 

մեկ ամսում, բայց, հավելեց նաև,որ այն անձանց մոտ, որ դասալսումներ են կատարվել, խնդիր 

չի եղել և ամեն բան  ընթացել է իր բնականոն հունով։ 

Միջմշակութային հաղորդակցության անգլերենի ամբիոնի վարիչ բ․գ․դ․,պրոֆեսոր 

Շ․Պարոնյանը  նշեց, որ հասցրել է առայժմ լինել առաջին կուրսում, նշեց, որ իր 

դիտողությունները կապված են ոչ միայն դասախոսների հետ, այլ նաև ուսանողների, քանի որ 

այս տարվա ուսանողները թույլ են,բայց շատ լավ աշխատում են։ Միջանկյալներից հետո 

պլանավորում է լսել նաև երկրորդ և մնացաց կուրսերի դասերը։Անհանգստությունը միայն 

ուսանողների շատ  բացակայություններն են։  

Արտասահմանյան գրականության ամբիոնի վարիչ բ․գ․դ․,դոցենտ Ա․Սեդրակյանը նշեց, որ 

կարողացել է մաս-մաս  դասալսումներ իրականացնել՝ հավելելով, որ ամեն ինչ նորմալ է, 

կենդանի, հետաքրքիր դասեր են եղել,բացակայություններ չի նկատվել։ 

Ռոմանական բանասիրության  ամբիոնի վարիչ Հ․Բաղդասարյանը նշեց, որ այս ամիս շատ 

ծանրաբեռնված է եղել, որոշ դասալսումներ եղել են,ընդհանուր տպավորությունը լավ է, 

ուրախությամբ նշեց, որ ինտերակտիվ գրատախտակները ակտիվորեն օգտագործվում են և դա 

առանձին ոգևորություն է դարձել ուսանողների համար։ 

Ֆրանսիական բանասիրության ամբիոնի վարիչ, բ․գ․թ․,դոցենտ Գ․Սարգսյանը նշեց, որ երկու 

դասախոսների մոտ է հասցրել իրականացնել դասալսումներ, քանի որ ժամերը համըկնում են, 

լասալումների հետևանքով որոշ մեթոդական նկատառումներ է նկատել, քննարկել 

դասախոսների հետ։ 

Անգլերենի թիվ 1 ամբիոնի վարիչ  բ․գ․դ․,պրոֆեսոր Մ․Ապրեսյանը նշեց, որ դասալսումները 

կիրականացնի նոյեմբերին, բայց մշտապես կապի մեջ է ամբիոնի դասախոսների հետ, 

քննարկում է խնդիրները և նկատառումները։ 

Անգլերենի թիվ 1 ամբիոնի վարիչ բ․գ․դ․,պրոֆեսոր Ե․ Երզնկյանը նույնպես նշեց, որ 

ծանրաբեռնվածության պատճառով չի հասցրել դասալսումներ անել, բայց, վստահեցրեց, որ 

նոյեմբեր ամսին կունենա շոշափելի պատկեր և կիրազեկի  դեկանին։ 

Գերմանական բանասիրության ամբիոնի վարիչ բ․գ․թ․,դոցենտ Գ․Սավոյանը նշեց, որ հասցրել 

է դասալսումներ անցկացրել մի դասախոսի մոտ,  ընդհանուր պատկերը լավ է, բայց 

պակասում է ժամանակակից մեթոդենրի կիրառումը։ 

Թարգմանության տեսության և պրակտիկայի ամբիոնի վարիչ բ․գ․թ․,դոցենտ Ռ․Ղազարյանը 

հասցրել է երկրորդ և երրորդ կուրսերում է լինել, և նշեց, որ ոչ միայն պետք է դասախոսից 

պահանջել, այլ նաև ուսանողներից՝ իրենց  անելիքներից և հաճախումներից։ Ռ․Ղազարյանը 

նշեց նաև, որ երրորդ և երկրորդ կուրսերի դասագրքերը պետք է խմբագրվեն և 

վերահրատարակվեն։ 

 Բարսեղյանը անդրադարձավ օրակարգի երկրորդ հարցին՝ 2021-2022 ուս.տարվա 2-րդ 

կիսամյակի սոց. հարցման արդյունքների ամփոփմանը։ Դեկանը նշեց, որ ընդհանուր 

առմամբ  արդյունքները նորմալ են, բայց սպասելիքները ավելին են։ Անգլիական 

բանասիրության ամբիոնը չորս գնահատականից ցածր նիշ չունի, ինչը գովելի է։ 

Գերմանական բանասիրության ամբիոնը ունի մեկ հոգի, ով ստացել է երեք 

գնահատական։ Ռոմանական ամբիոնը ունի երկու հոգի, ովքեր նույնպես ստացել են 

երեք գնահատական, բայց քվեարկող ուսանողների քանակը այս պարագայում եղել է 

սակավաթիվ։ Հավելվեց, որ  պետք է ապահովել  ուսանողների մաքսիմալ 

ակտիվություն, քանի որ սակավաթիվ գնահատման պարագայում դասախոսի 

գնահատման  նիշը իջնում է։ Պետք է մասնակցեն ուսանողների առնվազն  կեսը։  

Մ․Ապրեսյանը առաջարկեց՝ որոշ փոփոխություններ կատարել այս գործընթացում, 

որպեսզի ավելի օբյեկտիվ արդյունք ստացվի։ 

Ֆրանսիական բանասիրության ամբիոնում  երկու դասախոս ստացել են չորսից 

պակաս գնահատական,  երկու դասախոսի դեպքում էլ քվեարկել են մեկական  

ուսանող։  

Միջմշակութային անգլերենի ամբիոնում նմանատիպ ձևով երկու շատ բանիմաց 

դասախոսներ չորս  թվանշանից մի փոքր պակաս են ստացել։ 

Թարգմանության տեսության և պրակտիկայի ամբիոնում ոչ մի դասախոս չորս նիշից 

պակաս չի ստացել։ Արտասահմանյան գրականության ամբիոնը  նույն ցուցանիշն 

ունի,ինչ նախորդ նշված ամբիոնը։ Անգլերեն լեզվի թիվ 1  ամբիոնի  չորս դասախոս 

ստացել են չորսից պակաս գնահատական։ Անգլերեն լեզվի թիվ 2  ամբիոնը ունի երեք 

դասախոս, ովքեր չորսից պակաս են ստացել։ Դեկանը նշեց, որ ընդհանուր առմամբ 

պատկերը նորմալ է։ 

 Գ․Բարսեղյանը անդրադարձավ օրակարգի երրորդ հարցին՝ ուսանողների 

արտադրական պրակտիկայի նախապատրաստական աշխատանքների քննարկմանը՝ 

փոխանցելով խոսքը փոխդեկան Մ․Յաղուբյանին։ Մ․Յաղուբյանը խնդրեց ամբիոնների 

վարիչներին, որ նախապես տեղեր առաջարկեն, թե որտեղ են իրենց ուսանողները 

անցկացնելու իրենց պրակտիկան, այս պահին կատարվում է հավաքագրման 

գործընթացը, որից հետո հնարավոր կլինի  կազմել ցուցակներ և ունենալ պատկեր, թե 

որտեղ են ուսանողները կատարելու գործընթացը։ Յաղուբյանը նշեց, որ 

մագիստրատուրայի առումով  դեռ հրաման չունեն գործընթացը կազմակերպելու, իսկ 

երրորդ կուրսի  առումով պետք է տեղեր առաջարկվեն,որ գործընթացը արագացվի։  

 

Ընթացիկ հարցեր 

Միաձայն քվեարկությամբ որոշեցին․ 

 

 հաստատել  Միջմշակութային հաղորդակցության անգլերենի ամբիոնի առկա 

ասպիրանտ Հ․ Չալոյանի «Հակիրճ գործարար ներկայացումների միջմշակութային 

գործաբանական բնութագիրը» թեկնածուական ատենախոսության թեման։   

 Ֆրանսիական բանասիրության ամբիոնի դասախոս Աննա Մարությանի հեղինակած 

«Dictionnaire des éponymes du  français» («Ֆրանսերենի էպոնիմների բառարան»)-ը   

երաշխավորել հրատարակության։ 

 Երաշխավորել Ֆրանսիական բանասիրության ամբիոնի դասախոս Լիլյա 

Վարդանյանի թեկնածությունը դոցենտի գիտական կոչման ներկայացնելու համար: 

 Ֆրանսիական բանասիրության ամբիոնի դասախոս Նարինե Հարությունյանի 

հեղինակած «Անգլերեն փոխառությունները տեղեկատվական և հաղորդակցական 

ոլորտի ֆրանսալեզու տեքստերում» մենագրությունը  երաշխավորել 

հրատարակության: 

 

 

ԵԼՀ ֆակուլտետի  դեկան և գիտխորհրդի նախագահ,  

բ.գ.թ., դոցենտ`                          Գ.Բարսեղյան 

 

Գիտխորհրդի քարտուղար, բ.գ.թ., դոցենտ`                        Մ.Դալալյան 

  

 

 

 

 

 

 


